
«Կապիտալ Փրոջեքթ» ՍՊ ընկերության
տնօրեն՝ Ա.Հովհաննիսյանին
/ք. Երևան, Կոմիտասի պող., 16 շենք 22 բն./


Ծ Ա Ն ՈՒ Ց ՈՒ Մ
Պայմանագիրը միակողմանի լուծելու մասին
	
         Երևանի քաղաքապետարանի և «Կապիտալ Փրոջեքթ» ՍՊ ընկերության միջև 03.11.2022 թվականին կնքված «ԵՔ-ՄԱԾՁԲ-22/179» ծածկագրով ծառայությունների մատուցման գնման պայմանագրի(այսուհետ Պայմանագիր) 1.1 կետի համաձայն՝ Պատվիրատուն հանձնարարում է,իսկ Կատարողը ստանձնում է Երևան քաղաքի «Թիվ 5 պոլիկլինիկա» ՓԲԸ-ի և «Թիվ 12 պոլիկլինիկա» ՓԲԸ-ի շենքերի և բակային տարածքների բարեկարգման աշխատանքների հեղինակային հսկողության ծառայությունների մատուցման պարտավորությունը:
         Երևանի քաղաքապետարանի աշխատակազմի շինարարության և բարեկարգման վարչության կողմից իրականացված շրջայցերի ընթացքում պարզվել է,որ հեղինակայաին հսկողություն իրականացնող մարմնի կողմից չեն պահպանվել պայմանագրի անբաժանելի մասը կազմող N 1 հավելվածի տեղնիկական բնութագրի 5-րդ կետի պահանջները,ինչպես նաև վարման մատյանում չկա համապատասխան գրառումներ:
           ՀՀ քաղաքացիական օրենսգրքի 408-րդ հոդվածի համաձայն՝ «Պարտավորության խախտում է համարվում այն չկատարելը կամ անպատշաճ (կետանցով, ապրանքների, աշխատանքների և ծառայությունների թերություններով կամ պարտավորության բովանդակությամբ որոշվող այլ պայմանների խախտմամբ) կատարելը»։
	ՀՀ քաղաքացիական օրենսգրքի 345-րդ հոդվածի 1-ին մասի համաձայն՝ «Պարտավորության ուժով մի անձը (պարտապանը) պարտավոր է մեկ այլ անձի (պարտատիրոջ) օգտին կատարել որոշակի գործողություն. այն է` վճարել դրամ, հանձնել գույք, կատարել աշխատանք, մատուցել ծառայություն և այլն, կամ ձեռնպահ մնալ որոշակի գործողություն կատարելուց, իսկ պարտատերն իրավունք ունի պարտապանից պահանջել կատարելու իր պարտականությունը»։
Պայմանագրի 2.1.3 կետի համաձայն՝ Պատվիրատուն իրավունք ունի միակողմանի լուծել պայմանագիրը,եթե Կատարողն էականորեն խախտել է պայմանագիրը.
        ա)մատուցված ծառայությունը չի համապատասխանում պայմանագրի N 1 հավելվածով սահմանված պահանջներին,
        բ)խախտվել է ծառայության մատուցման ժամկետը:
ՀՀ քաղաքացիական օրենսգրքի 466-րդ հոդվածի 3-րդ մասի համաձայն՝ «Պայմանագիրը լրիվ կամ մասնակի կատարելուց միակողմանի հրաժարվելու դեպքում, երբ պայմանագրից հրաժարվելը թույլատրվում է օրենքով կամ կողմերի համաձայնությամբ, պայմանագիրը համապատասխանաբար համարվում է լուծված կամ փոփոխված»:
Հաշվի առնելով այն հանգամանքը, որ «Կապիտալ Փրոջեքթ» ՍՊ ընկերությունը խախտել է պայմանագրով սահմանված պարտավորությունները և ղեկավարվելով վերը նշված իրավական հիմքերով` Պատվիրատուն միակողմանի ամբողջությամբ լուծում է պայմանագիրը՝ պատշաճ ծանուցումն ապահովելու նպատակով կիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» Կարգի 33-րդ կետի 17-րդ ենթակետով սահմանված դրույթները:



	

ՀԱՐԳԱՆՔՈՎ 

        ՇԻՆԱՐԱՐՈՒԹՅԱՆ ԵՎ
        ԲԱՐԵԿԱՐԳՄԱՆ   ՎԱՐՉՈՒԹՅԱՆ ՊԵՏԻ

